
Sadhana aaradhana meree rah gayee adhuree 
Dekh o nataraja dekh meree yeh majburee
Kaise nache mayuree -2, nache mayuree

Sadhana aaradhana...
Maine kitane dip jalaaye -2, maine kitane phul chadhaaye

Bhul hui kya mujhase deva, bhul gaya too meree seva
O kailash ke vaasee, meree aatma rah gayee pyasee

Meree puja hui na puree, sadhana aaradhana...
Mai rou mai tadapu aise -2, pankh bina koi panchhee jaise

Pahale chham chham bajate ghungharu, abb chham chham bahate hain aansu
Mai chal bhee na paau, mai kya naachu mai kya gaau
Mann kee tut gayee bansuree, sadhana aaradhana...

Tan ghaayal mann mera ghaayal, tune todee meree paayal
Phir bhee jivan bhar nachungee, chham chham ro ro kar nachungee

Gir jaungee par nachungee, mar jaungee par nachungee
Mai ik panv par nachungee -2, mar jaungee par nachungee

